
Jemaat-jemaat Allah Al-Masehi

Sabat 11/3/27/120

Teman-teman sekalian,

Sabat ini adalah yang pertama selepas Pentakosta. Dalam beberapa Jemaat-jemaat Tuhan yang mengikut kalendar Hillel, ianya yang sebelum Pentakosta. Mereka telah menangguhkan perayaan-perayaan itu dan Perjamuan Suci dan kemudian Pentakosta sendiri. Kalaulah mereka hidup pada tahun 30 TM, pastinya mereka sudah seminggu lewat untuk Pentakosta. Roh Kudus telahpun diturunkan dan mereka sudah terlalu lewat.

Ianya hal yang menyedihkan untuk kita melihat Jemaat-jemaat Tuhan yang begitu teruk sekali dirosakkan selama bertahun-tahun oleh ajaran palsu dan guru-guru palsu. Apa yang patut dipastikan adalah doktrin-doktrin bersejarah Jemaat-jemaat Tuhan sejati sepanjang abad-abad lalu. Jika Kristus betul tentang alam maut yang tidak akan menguasai Jemaat dan bahawa dia tetap sama hari sebelumnya, hari ini, dan esok, sepatutnya jemaat-jemaat ini telah mengikuti doktrin-doktrin yang sama sepanjang abad-abad lalu. Semua ini seharusnya boleh dikenalpasti. Jemaat-jemaat Tuhan juga seharusnya boleh dikenalpasti dengan doktrin-doktrin yang sama. Kepalsuan dan penyimpangan juga sepatutnya dapat dikenali, dan begitu juga masa serta orang-orang yang terbabit atau menyebabkan penyimpangan-penyimpangan itu.

Jemaat-jemaat Tuhan adalah seperti bulan. Mereka bertambah dan mengurang dalam pemahaman. Ada yang memahami lebih dari yang lain dan adalah lebih setia kepada kebenaran itu. Namun pada mana-mana satu masa, terdapat sebuah Jemaat Tuhan yang memegang hak kuasa atau kaki dian zamannya. Jemaat itu telah diperkuatkan untuk melaksanakan tugas-tugas serta kerja-kerja Jemaat, sehinggalah kaki diannya tersingkir melalui kesalahan tidak diterima dalam mengajar doktrin dan rahsia-rahsia Tuhan.

Pada hujung era yang kita sebutkan Era Tiatira, dalam mana jemaat-jemaat Sabatarian Waldenses di Eropah berkuasa, terdapat juga sisa-sisa era Pergamos yang masih beroperasi di Asia Minor (Kecil). Kami telah menjelaskan gerakan-gerakan kumpulan-kumpulan itu dalam karya Distribusi Umum Jemaat Pemelihara Sabat (No. 122) dan juga dalam karya Peranan Hukum Keempat di dalam Jemaat-jemaat Tuhan Pemelihara Sabat dalam Sejarah (No. 170). Kejayaan era Tiatira begitu besar sekali, hinggakan kewujudan jemaat Trinitarian telah terancam sebelum waktu yang diperuntukkannya pada hujung zaman ini. Oleh itu, pihak Trinitarian terpaksa menyusun semula dan memaksa satu Reformasi untuk membetulkan kelebih-lebihan sistem Roma, yang selanjutnya pula memaksa reformasi balasnya sendiri serta perintah-perintah Sidang Trent.

Sebaik saja Reformasi ini bertapak, Jemaat Tuhan kemudiannya sekali lagi ditindas berat oleh mereka yang bergelar Protestan di Eropah. Namun, dasar merekrutnya adalah terhad kerana kelebih-lebihan paderi-paderi Roma yang tidak berkahwin telahpun dihentikan, dan biara-biara telah dikurangkan dan kelebih-lebihan yang dikaitkan dengannya juga hilang.

Era seterusnya muncul melalui jemaat-jemaat pemelihara Sabat di Eropah yang juga tersebar ke benua-benua Amerika. Era ini kita fahami sebagai era Sardis. Memang ada berlaku penganiayaan namun tidak banyak. Penghapusan orang Huguenot dan orang Jerman Palatine lazimnya adalah perang Roman-Protestan Trinitarian. Bagaimanapun, gerakan-gerakan keluar dari Perancis lazimnya membabitkan mereka yang disebut bukan penurut (non-conformist), yang sebenarnya adalah sisa-sisa Sabatarian dari kumpulan Waldenses Tiatira lebih awal itu di Perancis Selatan dan Itali Utara.

Gerakan Baptis Hari Ketujuh telah memulakan sistem Sardis tersebut. Kumpulan Waldenses ini, sebaik saja menyebabkan terjadinya Reformasi itu, menyerah dan menerima tanpa paksaan segala yang telah mereka pertahankan selama ini di bawah penganiayaan yang teruk sekalipun. Kelompok Waldenses Itali sebagai satu pergerakan telah menjadi Protestan dan pemelihara hari Minggu kebanyakannya. Kumpulan Anabaptis dan Lollard telah membentuk apa yang menjadi nukleus Baptis Hari Ketujuh, yang merupakan Unitarian. Semua pemelihara Sabat adalah Unitarian sepanjang abad-abad lalu sejak Jemaat mula-mula. Penyakit Binitarianisme serta saudara logiknya, Trinitarianisme, telah memasuki Jemaat dalam kebanyakan kes dari AS serta cabang-cabangnya. Hingga hari ini, Baptis Hari Ketujuh di dalam Konferens Antarabangsa masih lagi Unitarian secara nominal, sungguhpun mereka dipenuhi dengan orang-orang yang percaya berbagai jenis teori komposit, dan golongan Sabellian juga dibenarkan masuk. Kelompok Sabellian adalah mereka yang percaya adanya seorang Tuhan saja namun Tuhan itu adalah Yesus Kristus. Mereka tidak mengaku Bapa sebagai Allah yang Maha Esa. Ada kelompok Yahudi Mesianik yang tergolong dalam kategori ini. Dalam konferens-konferens AS, Baptis Hari Ketujuh telah akhirnya menjadi Trinitarian, dan pengaruh tersebut sedang bergerak maju untuk mengatasi jemaat-jemaat antarabangsa juga.

Dari sistem awal ini munculnya apa yang akan menjadi Jemaat-jemaat Tuhan. Pergerakan Advent mempunyai dua unsur di dalamnya. Kedua-dua elemen ini adalah Unitarian, namun satu daripadanya telah melibatkan diri dalam ucapan-ucapan seorang perempuan bernama Ellen G. White. Mereka akhirnya menyokong vegetarianisme sebagai pandangan tersokong dan kemudiannya, setelah kematian Uriah Smith, dari tahun 1931 mereka telah perlahan-lahan dipengaruhi dan memeluk Trinitarianisme. Elemen satu lagi menjadi Jemaat Tuhan dan kumpulan itu telah membentuk Jemaat Tuhan (Hari Ketujuh). Kumpulan itu berpecah pada tahun 1933. Andrew Dugger telah menjadi mentor Herbert Armstrong, iaitu seorang pendeta bawahan di Konferens Oregon hingga tahun 1940 apabila dia disingkirkan. Dia kemudiannya dipertikaikan kerana cuba memperkenalkan sistem Hillel Yahudi di dalam Jemaat. Saksi-saksi Tuhan (Jehovah) asalnya dibentuk dari Jemaat-jemaat Tuhan dan itulah sebabnya kenapa ia masih lagi Unitarian, namun tidak melakukan apa-apa lagi berkaitan Hukum dan Kesaksian itu.

Jemaat Tuhan (Hari Ketujuh) adalah jemaat Unitarian dalam semua konferens dan para pendetanya diiktiraf sebagai Unitarian, namun teologi mereka tidak dikembangkan dengan baik dan sejarah mereka tidak digariskan dengan jelas. Golongan kependetaan yang lebih malas dari segi akademik telah hanyut ke dalam oportunisme (pengambilan kesempatan). Malang sekali bagi Jemaat-jemaat Tuhan, kombinasi tersebut juga termasuk Herbert Armstrong, yang bercita-cita besar dan memahami kuasa pengiklanan dan tarikan pada awal Abad Kedua puluh. Ramai yang dipengaruhi pendekatan baru ini serta pakej jualan khusus yang telah dibentuk dalam Jemaat Tuhan Radio, yang kemudiannya menjadi Jemaat Tuhan Sedunia (WCG). WCG mempunyai pernyataan doktrin dalam Kursus Korespondens Alkitab lanjutannya yang memang berciri Unitarian, dan jelas menyatakan bahawa Eloah adalah Tuhan Jemaat, dan bahawa entiti singular ini telah menjadi elohim. Masalahnya adalah, meskipun hakikatnya doktrin ini jelas diutamakan dalam kursus pembelajaran utama mereka, tiada seorangpun dari golongan pelayanan yang benar-benar memahami kesan-kesan ajaran dan perbuatan mereka. Ramai yang belum meninggalkan Trinitarianisme mereka walaupun mereka berkeras bahawa mereka telah bertaubat dari kepalsuan ini.

Sementara itu, Jemaat Tuhan (Hari Ketujuh) terus di dalam perpecahan mereka dan tidak pernah mengembangkan teologi itu dengan jelas dalam kedua-dua pihak. Bagaimanapun, hanya pada tahun 1995 barulah Konferens Denver betul-betul mula mengkaji apa yang mereka percayai dengan serius, dan tibanya tahun 1999 mereka telah membuat keputusan dan mengisytiharkan kepercayaan Binitarianisme mereka melalui Bible Advocate. Mereka telahpun diberi amaran bahawa ini akan terjadi beberapa tahun sebelumnya.

Kebanyakan masalah yang datang dengan isu-isu kalendar lazimnya adalah akibat langsung keberhalaan, dan itu adalah satu sebab utama kenapa WCG di bawah Herbert Armstrong terjerumus ke dalam kepalsuan sistem Hillel. Oleh kerana mereka melakukan kesalahan bersifat keberhalaan, mereka tidak memelihara hari-hari raya pada hari yang betul, dan menunda hari-hari ini seperti mana orang Yahudi selepas zaman Bait Suci.

Sekarang, untuk menerangkan kepentingan masalah ini kita harus mengkaji kepalsuan Binitarian ini. Doktrin ini mengatakan bahawa adanya seorang Tuhan yang merupakan bapa dan juga anak. Anak ini  telah turun ke dunia dan dikorbankan sementara elemen bapa itu terus tinggal di syurga. Doktrin ini telah dijelaskan dari segi pandangan Diteis dalam beberapa Jemaat-jemaat Tuhan. Mereka berhujah bahawa terdapat dua tuhan benar yang telah wujud sejak permulaan penciptaan. Salah satu darinya telah memutuskan untuk turun dan menjadi anak kepada yang satu lagi dan untuk dikorbankan dan dibangkitkan. Versi doktrin ini sebenarnya lebih bodoh lagi dari segi teologi dan lebih menghujat berbanding versi Binitarian. Pandangan itu diajukan oleh ramai cabang-cabang pemahaman Armstrong dan mereka tidak sedar, atau tidak peduli, tentang asal-usulnya sebagai perkembangan lewat doktrin Binitarian sebelumnya. Doktrin Binitarian ini sebenarnya adalah doktrin penyembahan dewa pagan bernama Attis di barat dan dari Rom, dan bernama Adonis di kalangan orang Yunani.

Para penyembah Attis mengajar bahawa Tuhan adalah entiti tunggal yang terdiri dari dua elemen iaitu bapa dan anak. Anak ini telah turun ke bawah dan merupakan kekasih Cybele yang telah dikasi. Dia turun ke neraka pada hari Jumaat sesudah kematiannya pada “pohon kesedihan,” seperti mana orang Yunani memanggil palang (kayu salib) pada masa itu. Dia telah dihidupkan semula pada hari Minggu (kerana campur tangan dewi itu) dan naik ke syurga. Biasa didengar? Ia seharusnya biasa didengar. Inilah apa yang disembah Kekristianan Trinitarian sebagai Kristus yang disalibkan. Perayaan ini dipanggil Easter, oleh orang Anglo-Saxon sempena Dewi yang dirayakan di sini. Easter adalah nama Istar atau Astarte, atau Asytoret, iaitu pasangan kepada Baal, yang namanya sekadar bermakna “tuhan”. Anicetus, pada tahun 154 TM, memperkenalkan perayaan ini ke dalam Gereja Rom, setelah dia menjadi biskop Rom. Dia telah ditentang dalam hal ini oleh Polycarp, biskop Smirna dan murid Yohanes. Sekitar tahun 192 TM Victor, sesudah menjadi biskop Rom, memaksa perpecahan pandangan Jemaat. Polycrates, murid Polycarp, telah menentangnya. Ini telah memaksa kita ke dalam perpecahan pandangan dengan jemaat di Rom ini dan sejak itu kita tidak pernah lagi bersama mereka. Perpecahan ini diperincikan dalam karya Pertikaian-pertikaian Quartodeciman (No. 277).

Doktrin ini adalah doktrin Anti-Kristus yang diperincikan dalam Pernyataan Kepercayaan-kepercayaan Keimanan Kristian (A1) (1.5.2):

“Doktrin Antikristus dinyatakan dalam 1 Yohanes 4:1-2. Teks purba yang betul bagi 1 Yohanes 4:1-2 dibentuk semula dari Irenæus, Bab 16:8 (ANF, Vol. 1, nota samping halaman 443).

Demikianlah kita mengenal Roh Allah: setiap roh yang mengaku bahwa Yesus Kristus telah datang sebagai manusia, berasal dari Allah; dan setiap roh yang mengasingkan Yesus Kristus, tidak berasal dari Allah tetapi dari Antikristus.

Tokoh sejarah Socrates mengatakan (VII, 32, halaman 381) bahawa petikan ini dikorupsikan oleh mereka yang ingin mengasingkan kemanusiaan Yesus Kristus dari ketuhanannya.”

Para imam di Rom telah mengembangkan doktrin ini menjadi Modalisme, dan kemudian ia menjadi Binitarianisme Sidang Nicea dalam tahun 325 TM. Trinitarianisme tidak dikembangkan sehinggalah kumpulan Kapadokia membentuknya bagi Sidang Constantinople dalam tahun 381 TM, setelah Theodosius yang lahir di Sepanyol menjadi Maharaja dan meminta Sidang itu, di mana ia boleh dikatakan dipeluk. Ia dirasmikan oleh Sidang Chalcedon sekitar tahun 451 TM.

Oleh itu, Binitarianisme adalah doktrin sejati orang pagan yang dibentuk untuk diperkenalkan kepada Kekristianan Roma di Nicea pada tahun 325 TM.

Setibanya Abad Keempat, para imam Attis semuanya merungut keras bahawa umat-umat Kristian Roma telah mencuri kesemua doktrin mereka. Sinkretisme ini telah berterusan tanpa reda selama berabad-abad. Tentangan terhadapnya ditindas. Pelbagai karya berkenaan topik sifat Tuhan serta Jemaat ada di dalam  Program Pelajaran Alkitab (B1).
Untuk mendorong Jemaat-jemaat Tuhan kembali menggunakan doktrin tulen, Tuhan telah menyelerakkan sistem-sistem yang telah tercemar, dan membangkitkan organisasi-organisasi yang akan taat kepada doktrin-doktrin sebenar Jemaat Tuhan yang mula-mula disampaikan kepada orang-orang kudus.

Kami geli hati melihat salah satu laporang dari Pentakosta minggu ini, di mana seorang pegawai salah satu Jemaat-jemaat Tuhan datang kepada kami untuk Perayaan Pentakosta, kerana jemaatnya telah begitu jauh terjerumus di dalam kepalsuan hinggakan mereka telah memeluk Trinitarianisme dan ibadah hari Minggu begitu menyeluruh sekali, hingga mereka tidak lagi mempunyai sebarang acara ibadah pada hari Sabat. Dia terbiar di situ tanpa sebarang ibadah dan acara, dan dia terpaksa menghadapi pemeriksaan semula akan semua yang telah dipelajarinya. Dia telah keluar dari kepercayaan Katolik berdekad-dekad lalu dan begitu takjub sekali bahawa semua orang terburu-buru masuk semula ke dalamnya dan memanggil ini “kemajuan”.

Kami juga digalakkan minggu ini oleh salah satu Jemaat-jemaat Tuhan yang telah bertahan sebagai Unitarian sepanjang waktu serangan-serangan doktrin abad lalu, dan meminta untuk bekerjasama dengan kami dalam pemulihan doktrin-doktrin Jemaat-jemaat Tuhan. Mereka sedang berusaha untuk memeluk Kalendar itu dengan lebih menyeluruh. Tidak diragukan banyak lagi yang akan datang sementara kami membincangkan hal-hal itu. Doktrin-doktrin kami mengenai sifat Tuhan kini digunakan di merata tempat, dan sebilangan denominasi menggunakan karya-karya itu dalam kursus-kursus dan universiti-universiti teologi mereka.

Sifat atau kudrat Tuhan bukanlah isu yang kecil. Ia merupakan titik paksi utama Hukum dan Kesaksian itu. Jika itu tidak betul, semuanya tidak betul. Diteisme dan Binitarianisme adalah keberhalaan dan kamu harus percayai hakikat ini.

Kalendar Jemaat Tuhan adalah Kalendar Bait Suci, dan adalah berdasarkan konjunksi-konjunksi, seperti yang kita memang tahu dari sejarah. Hanya pada Abad Kedua puluh saja ia telah merosot menjadi bahan lawak Yahudi seperti mana ia sekarang ini, berdasarkan sistem Hillel, dan yang diakui salah oleh para rabbi sendiri. Mereka sendiri menunggu kedatangan Mesias untuk memperbetulkannya. Jemaat telah melakukannya dengan betul selama berabad-abad kerana kita tidak memeluk sistem Hillel itu, sekurang-kurangnya sebelum Herbert Armstrong.

Setiap satu kita mempunyai kewajipan untuk mengenalpasti Tubuh Kristus dan kemudian bekerja untuknya. Jemaat-jemaat Allah Al Masehi telah mengenalpasti doktrin-doktrin tersebut dan telah memulihkan doktrin-doktrin Jemaat-jemaat Tuhan sebenar. Setahu kami, tiada lagi yang melakukan pekerjaan ini seperti mana kami melakukannya. Jika memang ada seperti itu, sila beritahu dan kami akan bekerja dengan mereka. Jika mereka melakukan lebih dari kami, kami akan pergi dan menyokong mereka. Kristus tidak terbahagi dan mereka yang menyebabkan perpecahan di dalam Jemaat Tuhan harus ditandakan. Serahkanlah perbuatanmu kepada TUHAN, maka terlaksanalah segala rencanamu. (Amsal 16:3).

Kasihilah sesama sendiri dan kasihilah Tuhan dengan segenap hatimu dan segenap fikiranmu dan segenap jiwamu. Bagi kita hanya ada satu Allah saja, yaitu Bapa, yang dari pada-Nya berasal segala sesuatu dan yang untuk Dia kita hidup, dan satu Tuhan saja, yaitu Yesus Kristus, yang oleh-Nya segala sesuatu telah dijadikan dan yang karena Dia kita hidup (1 Korintus 8:6).

